[image: image1.png]



Batata yená ku Karni Mulá

Un reseta fásil pa prepará i ekonómiko. Usa un forma di pairèks rektangular ku ta karga mas o ménos 8 kùp di líkido. 

10 batata mediano

3-4 kuchara di manteka dushi

salu segun smak

1 1/3 kùp di keshi raspá 

1 lb. di stobá mulá

2-3 kuchara di zeta dushi

1 siboyo mediano, di chòp fini

1 promentòn chikitu, di chòp fini

1 wòrtel, raspá

un tiki curry, komino, complete seasoning, sous pretu, pikalili, maggi i pika segun smak 

2 kuchara di kètsup, 1 kuchara di awa

un tiki Amarillo Yellow Coloring di Badia* 

Preparashon:

Pone e batata nan herebé bira moli den poko awa ku un tiki salu. No laga nan bira demasiado moli. Mientrastantu ta kuminsá prepará e karni mulá. Pone e zeta dushi keinta den un panchi òf wòk. Agregá siboyo, promentòn i wòrtel. Laga nan hasa bira moli. Agregá e karni mulá ku tur sobrá speserei. Brua tur kos bon i lag’é kushi riba un kandela mediano te ora e karni ta kla. Kaska e batata nan i machiká nan fini fini. Agregá 3 pa 4 kuchara di manteka dushi i un tiki salu. Brua 1/3 kùp di keshi raspá aserka. Hunta e forma di pairèks ku manteka i yena mitar di e batata aden. Plat e nèchi. Yena e karni ariba. Si e karni a pari hopi zeta, no pone tur e zeta sino e ta sali muchu fèt. Yena e sobrá batata machiká ariba, plat e nèchi i stroi e sobrá 1 kùp di keshi raspá ariba. Tapa e forma ku pida fòil i hink’é den un fòrnu bon kayente na 350°F / 180°C pa mas o ménos 35 minüt. Ora e ta kla, lag’é fria poko den e forma i e ta kla pa kome. Sirbi e Batata yená ku un salada fresku. 

Tep: Pa okashon speshal por kushina e karni mulá ku rasenchi, preimu, oleifi yena i alkapara.  

Amarillo Yellow Coloring ta un puiru pa duna kuminda un bunita koló. Por us’é den sòpi, aros, sous, paella etc. E ta duna e karni mulá un bunita koló.

Pa mas reseta dushi wak riba nos website: www.desireegourmet.com

